
Кун нафаси
4 июль куни Ўзбекистон Рес­

публикаси Президенти Шавкат 
Мирзиёев Қозоғистон Рес­
публикаси Президенти Қа­
сим-Жомарт Тоқаев билан те­
лефон орқали мулоқот қилди.

* * *
Ўзбекистон Республикаси 

Президенти Шавкат Мирзиёев 
4 июль куни Қирғиз Республи­
каси Президенти Садир Жапа­
ров билан телефон орқали му­
лоқот қилди.

* * *
4 июль куни Ўзбекистон Рес­

публикаси Президенти Шавкат 
Мирзиёевнинг Европа кенгаши 
Президенти Шарль Мишель 
билан телефон орқали му­
лоқоти бўлиб ўтди.

* * *
Ўзбекистон Республикаси 

Президенти Шавкат Мирзиёев 
4 июль куни Тожикистон Респуб­
ликаси Президенти Эмомали 
Раҳмон билан телефон орқали 
мулоқот қилди.

* * * 
Ўзбекистон Президенти 

Шавкат Мирзиёев ўзининг 
иқтисодий тараққиёт, самарали 
бошқарув ва халқаро ҳамкорлик 
масалалари бўйича маслаҳат­
чиси Сума Чакрабартини қабул 
қилди.

* * *

Конституциявий қонун лойи­
ҳасининг умумхалқ муҳока­
маси 15 июлгача узайтирилди.

* * *

Жорий йилнинг 19 июнидан 
2 июлига қадар Корея Республи­
касида Савдо-саноат палатаси 
ва KOICAнинг «Ўзбекистонда 
бизнес-инкубация тизимини 
ривожлантиришни рағбат­
лантириш» қўшма лойиҳаси 
доирасида мамлакатимиз тад­
биркорлари учун таништирув 
тренинги бўлиб ўтди.

* * *

«Ўзбекипаксаноат» уюш­
маси вакиллари айни вақтда 
Тожикистонда бўлиб турибди. 
Ўзбекистон делегациясининг 
биринчи танишув ташрифи 
«Пиллаи точик» акциядорлик 
жамияти ва унга тегишли бўл­
ган пиллачилик объектларидан 
бошланди. 

* * *

Соғлиқни сақлаш сифатини 
мустаҳкамлаш орқали бутун 
мамлакат бўйлаб эрта ёшдаги 
болаларнинг ривожланишини 
яхшилаш мақсадида ЮНИCЕФ 
Мактабгача таълим вазирли­
гига «Мактабгача таълим таш­
килотларида тиббий ёрдамни 
ташкил этиш» номли 8100 та 
йўриқнома топширди.

uza.uz хабарлари
асосида 
тайёрланди

Улуғбек Турдалиев Поп туманидаги 51-умумтаълим мактабини, сўнгра 
2-сонли академик лицейни тамомлаб, Наманган давлат университети 
Физика факультетига давлат  гранти асосида ўқишга кирди.

Битирув малакавий иши юзасидан Андижонда бўлган астрономия 
бўйича амалий семинарда иштирок этиб, олган билимлари асосида оптик 
телескоп ясади. Магистратурани тамомлаган ёш мутахассис университет­
нинг «Физика» кафедрасига ишга қабул қилинди.

Унга вилоятдаги мактабларнинг ҳолатини ўрганиш вазифаси топширил­
ганида мактабларда физика фанини ўқитишда асосий муаммо – ўқув лабо­
раториялари етишмаслиги, баъзи мактабларда эса умуман йўқлиги маълум 
бўлди. Бу муаммонинг сабаби шуки, ўқув лабораториялари жиҳозлари асо­
сан чет элдан катта маблағ ҳисобига келтирилар экан.

Шундан сўнг, ёш ихтирочи Ўзбекистонда биринчи бўлиб универсал лабора­
тория жамланмасини яратиш устида ишлади. Лойиҳани дастлаб Инновацион ри­

вожланиш вазирлигининг «Бўлажак олим» 
танловига топширди ва унда ғолиб топилиб, 
лойиҳа 13 853 000 сўм маблағ билан молия­
лаштирилди.

Бу маблағ эвазига у керакли техника ва қу­
рилмаларни харид қилиб, лаборатория жамлан­
масининг янги универсал кўринишини яратишга 
муваффақ бўлди. Жамланма тўлақонли мобиль бў­
либ, доимий электр энергияси ва ўқув хонасини талаб 
этмайди,  6 та лаборатория иши ва хориж аналоглари­
дан устун ҳолда 4 та намойиш тажрибасини бажариш 
имконияти мавжуд. Бу фойдаланувчига жуда катта қулай­
лик яратади. Бундан ташқари, хориж аналогларидан бир 
неча бор арзон.

– Жорий йилнинг 12 апрелида вилоят халқ таълими 
бошқармаси билан ҳамкорликда физика фанининг энг 
кучли ўқитувчилари учун жамланма намойиш этилди, – 
дейди Улуғбек. –  Ўқитувчилар бу лаборатория жамланмаси 
мактаблар учун зарур деб ҳисоблашди.

Вилоят ҳокимининг талаба-ёшлар билан ўтказган учрашуви 
ҳам Улуғбек учун катта имконият бўлди. Унинг ихтироси билан 
танишган ҳоким лаборатория жамланмасини мактабларга жо­
рий этиш ҳақидаги таклифни қўллаб-қувватлади ва масъулларга 
вилоятдаги физикага ихтисослашган 12 та мактабга ҳомийлик маб­
лағлари ҳисобидан етказиш топшириғини берди. Ҳозирда мактаб­
лар лаборатория жамланмаси билан таъминланмоқда.

Улуғбек Турдалиев бор қобилият ва истеъдодини намоён этиб, юр­
тимиз довруғини янада оширишига ишонамиз.

Орзугул РУСТАМОВА,
«ISHONCH»

Мурожаатчилардан 25 на­
фарининг ҳуқуқи тикла­
ниб, улардан 7 нафарига 

иш ҳақи ва бошқа тўловлар ун­
дириб берилишига эришилди. 
Хусусан, Акмал Алимов Боё­
вут тумани ободонлаштириш 
бошқармасида ишлаб, иш 
ҳақига қўшимча, устама ва муко­
фот пулларини олмагани юзаси­
дан, мурожаат қилган. Муаммо 
жойида ўрганилиб, иш берувчи 

номига тақдимнома киритилди. 
Натижада, 7 миллион 983 минг 
852 сўм ундирилди.

Лола Омонова электр тар­
моқлари тизимида ишлаб, ҳо­
зирда туғруқ таътилига чиқиши 
керак бўлган қизи Хуршида Омо­
новага иш берувчи томонидан 
туғруқдан олдинги ва кейинги 
таътиллар берилмаётгани ва 
таътил пуллари тўланмаётгани­
дан норози бўлиб мурожаат қил­

ган. Иш берувчи билан музокара 
ўтказилди ва қонуний тушунти­
ришлар натижасида Х.Омоновага 
таътиллар расмийлаштирилиб, 
унга 15 миллион 630 минг сўм на­
фақа пуллари тўлаб берилди.

Ширинхон УМАРАЛИЕВА,
Ўзбекистон касаба уюшмалари 

Федерациясининг 
Сирдарё вилояти кенгаши меҳнат 

ҳуқуқ инспектори

Шу тамойил асосида 
Ўзбекистон касаба 
уюшмалари Федера-
циясининг Сирдарё 
вилояти кенгашига 
йил бошидан ҳозирга 
қадар 35 та мурожаат 
келиб тушди. Улардан 
13 таси қаноатланти-
рилди, 22 тасига қо-
нун нуқтаи назаридан 
келиб чиққан ҳолда 
тушунтиришлар бе-
рилди.

Сирдарё
вилояти

Касаба уюшмаси аралашгач...

«БИР МУРОЖААТ – НАТИЖА»

Ёш истеъдодлар
Андижон
вилояти

Ҳолат

СОМОН ЁНМОҚДА...
Мутасаддилар эса «Менга нима, сенга нима» қабилида бепарво

Илгари буғдойдан бўшаган майдонларга тунда ўт қўйиб юборилар эди. Энди эса куп­
па-кундуз куни ҳам сомонлар ёқиб юборилаётганига гувоҳ бўляпмиз. Шу даражага бо­

рилдики, қишлоқ жойлардаги ҳовлиларга сомон куйиндиларининг учиб келиши одатий 
ҳолга айланиб қолди. Қолаверса, сомон ёқилиши оқибатида пайкаллар атрофларидаги 

ипак қурти учун зарур озуқа бўлган тут дарахтларига ҳам зиён етяпти.
Афсуски, бу қилмишимиз оқибатида атмосферага, ернинг унумдорлигига, сало­

матлигимизга қанчалар зиён етказаётганимизни тушуниб етмаяпмиз. Эколог олим­
лар аниқлашларича, атмосфера ернинг ҳимоя қатлами бўлиб, тирик организмлар­

ларни турли ультрабинафша нурлар ва зарарли зарралардан сақлайди.
Инсоннинг яшаши тоза ҳавога боғлиқ. Аксинча, ҳаво ифлосланиб, 

унинг кимёвий таркиби ва физик хоссалари ўзгариши билан ҳар бир 
организмнинг физиологик ҳолати ўзгаради ва турли касалликлар ке­

либ чиқишига сабаб бўлади. 
Тиббиёт соҳасида олиб борилган тадқиқотлар натижасида одамларнинг 

салкам 85 фоизи тутун туфайли соғлиғида муаммо сезиши аниқланган. Шу­
нингдек, тутун оқибатида 76,8 фоиз кўзларда, 44,8 фоиз бурунда ва 45,5 
фоиз томоқда хасталиклар пайдо бўлар экан.

Амалдаги қонунчилигимизда атмосфера ҳавосини муҳофаза қилиш 
талабларини бузганлик учун, яъни далаларда сомон, хазон ва шох-

шаббалар ёки ўсимлик қолдиқларини ёқиб юбориш орқали атмос­
фера ҳавосини зарарли моддалар билан ифлослантирганлик учун 
фуқароларга энг кам ойлик иш ҳақининг уч баробаридан беш ба­

робаригача, мансабдор шахсларга эса беш баробаридан ўн баро­
баригача жарима солиниши белгиланган. 

Қонунлар фақат уларга риоя қилинганидагина ишлайди. 
Наҳотки, экология ва табиатни муҳофаза қилиш мутасадди­

лари куппа-кундуз куни катта йўл ёқаларидаги далаларда со­
мон ёнаётганини кўришмаётган бўлишса? Ёки улар «Менга 

нима, сенга нима» қабилида бепарвоми? Аслида, табиатни 
муҳофаза қилиш соя-салқин биноларда  ўтказилган маж­
лису йиғилишларда эмас, сомон ёқилишидан қовжираб 

куяётган табиат бағрида олиб борилиши керакмасми? 
Анваржон ҲАЛИМОВ,

«ISHONCH»

улуғбекнинг 
инновацион ихтироси

Чодакда янги 
ўзгаришлар

Поп туманидаги 
тоғли Чодак қишлоғида 120 

оила замонавий уйларга кўчиб 
кирди. Улар учун 120 хонадондан ибо­

рат учта кўп қаватли турар жой фойдала­
нишга топширилди.

Шу муносабат билан ўтказилган тадбирда На­
манган вилоят ҳокими Шавкат Абдураззоқов 
бошчилигида сектор раҳбарлари, фаоллар ва 

маҳалла аҳолиси иштирок этди. Янги уй эгаларига 
калитлар тантанали топширилиб, 

эзгу тилаклар билдирилди.
Чодак қишлоғини ривожлантириш, аҳоли тур­

муш даражасини ошириш бўйича амалий 
ишлар изчиллик билан давом 

эттирилмоқда.

Ҳотам МАМАДАЛИЕВ,
 ЎзА 

Наманган
вилояти

Мавзуга боғлиқ тад­
бирлар Соғлиқни 
сақлаш вазирлиги 

ҳузуридаги Фармацевтика 
тармоғини ривожланти­
риш агентлигида, академик 
В.Воҳидов номидаги Респуб­
лика ихтисослаштирилган хи­
рургия илмий-амалий тиб­
биёт марказида, Тошкент 
фармацевтика институтида, 
Тошкент Педиатрия-тиб­
биёт институти ва клиника­
сида, И.Иргашев номидаги 
4-сон шаҳар клиник шифо­

хонасида, шунингдек, Чилон­
зор туманидаги Абу Али ибн 
Сино номидаги Жамоат сало­
матлиги техникумида бўлиб 
ўтди. 

Йиғилиш иштирокчи­
лари касаба уюшмаларининг 
барча бўғинларида иш бе­
рувчи ва ходимлар вакилла­
рининг тенг ҳуқуқлилик та­
мойиллари, вояга етмаган 
болалар меҳнатига ҳамда 
мажбурий меҳнатнинг ҳар 
қандай кўринишига йўл қўй­
маслик ва касаба уюшмаси 

фаолиятига тегишли бўлган 
бир қанча масалалар юзаси­
дан белгиланган моддаларга 
қўшимчалар киритиш такли­
фини билдирдилар.

Ҳозирги кунда мавзуга 
доир тадбирлар бошқа таш­
килотларда ҳам давом эт­
моқда.

Гулноза ТОШПЎЛАТОВА,
Соғлиқни сақлаш ходимлари

 касаба уюшмасининг 
Тошкент шаҳар кенгаши

 раиси

Янги Конституция 
лойиҳаси меҳнат жамоа
ларида қизғин муҳо-
кама этилаётир. Жумла-
дан, шу кунгача Ўзбекис
тон касаба уюшмалари 
Федерацияси Сирдарё 
вилояти кенгашининг 
376 та аъзо ташкилотида 
лойиҳа билан танишиш, 
уни муҳокама қилиш ва 
таклиф киритиш юзаси-
дан давра суҳбатлари ўт-
казилди.

Хусусан, Ширин шаҳрида 
жойлашган «Sirdaryo IES» 
АЖ жамоасида уюшти­

рилган давра суҳбатида Ўзбе­
кистон касаба уюшмалари Фе­
дерациясининг Сирдарё вило­
яти кенгаши раиси Рустамбек 
Турсунмуродов долзарб мав­
зуга оид жамоатчилик эшиту­
вини ташкил этиш мақсадида 
Федерация раиси Қудратилла 
Рафиқов бошчилигида жамо­
атчилик эшитуви ўтказилгани 

ва иштирокчилар томонидан 
Конституцияга ўзгартириш ва 
қўшимчалар киритиш юзасидан 
бир қатор таклифлар билдирил­
гани ҳақида сўз юритди ҳамда 
ушбу муҳокамаларда «Sirdaryo 
IES» жамоасини ҳам таклиф ва 
тавсиялар билдиришда фаол­
лик кўрсатишга чақирди.

Сўзга чиққанлар Конститу­
циянинг меҳнат ҳуқуқига оид 
37- ва 38-моддаларига бил­
дирилган таклиф, қўшилаётган 
нормалар ҳақида ўз фикрла­
рини билдиришди.

Озода МАМАДАЛИЕВА,
«ISHONCH»

Касаба уюшмалари томонидан аъзо-
лар ўртасида соғлом турмуш тарзини 
кенг тарғиб қилиш тобора кенг тус ол-
моқда. Шу мақсадда корхона ва таш-
килотларда соғломлаштириш хона-
лари ташкил этилмоқда. Ишлаб чиқа-
риш гимнастикалари йўлга қўйиш 
баробарида тез-тез спорт мусобақа-
лари уюштириляпти.

Беихтиёр савол туғилади: касаба уюшма­
лари тизимида фаолият кўрсатаётган хо­
димлар-чи? Уларга ҳам спорт билан мунта­

зам шуғулланишлари учун шароитлар яратил­
ганми? Фаоллар ўртасида спорт мусобақалари 

ўтказиляптими? Бу саволлар кўпчиликни қи­
зиқтирса керак.

Ўзбекистон касаба уюшмалари Федерация­
си Хоразм вилояти кенгаши томонидан ташкил 
қилинган спартакиадада айнан касаба уюш­

малари ходимлари ва фаоллари янгидан-янги 
уфқларни забт этишга чоғланишди.

Урганчдаги ихтисослашган спорт мактаб ин­
тернати мезбонлик қилган баҳсларда аёллар 
стол тенниси, эркаклар мини-футбол бўйича 
маҳоратларини намойиш қилдилар.

– Мақсадимиз тизимда фаолият олиб бора­
ётган ёшлар ўртасида соғлом турмуш тарзини 
тарғиб этиш, жисмоний тарбия ва спорт тад­
бирлари орқали уларнинг фаоллигини янада 
ошириш, – дейди Ўзбекистон касаба уюшма­
лари Федерацияси Хоразм вилояти кенгаши 
раиси ўринбосари Фармон Аллаберганов. – 
Кенгаш аппаратида, тармоқ касаба уюшма­
лари ташкилотларида фаолият олиб бораётган 
ёшлар ва фаоллар ушбу мусобақаларда чина­
кам ёшлик завқини ҳис қилдилар.

Ғолиб ва совриндорлар вилоят кенгаши то­
монидан қимматбаҳо совғалар билан тақдир­
ланди.

Бахтиёр ИСМОИЛОВ,
Ўзбекистон касаба уюшмалари 

Федерацияси Хоразм вилояти кенгаши 
раисининг Ёшлар масалалари 

бўйича маслаҳатчиси

Тўғриси, набираларимнинг шундай мас­
канда дам олаётганидан, юзлаб бола­
жонларнинг яйраб-яшнаб юрганидан 

жуда хурсанд бўлдим. Оромгоҳдаги шароит 
ва имкониятларга ҳавас қилдим. Биргина 
боланинг мароқли ҳордиқ чиқариши учун 
нима керак бўлса, ҳаммаси муҳайё қилин­
ган. Атроф кўм-кўк, соя-салқин. Ҳамма томон 
тоза ва озода. Болаларга мослаб жиҳозлан­
ган спорт майдончалари, безатилган айвон­
чалар, чўмилиш ҳавзасидаги зилол сув, турли 
томошалар кўрсатиладиган саҳна, югуриш 
йўлаклари, ошхона, кутубхона, компьютер­
лаштирилган синфлар, ётоқхоналар шундай 
дид билан мавсумга тайёрланганки, худди эр­
такка ўхшайди. 

Оромгоҳдан бир дунё таассурот ва қу­
вонч билан қайтдик. Йўл-йўлакай хаёлим­
дан анча гаплар ўтди. Хурсандлигимни 

яширолмай, «Келин, оромгоҳ зўр-а...», де­
дим. У ҳам менга ўхшаб ширин хаёллар оғу­
шида келаётган экан, табассум ва хурсанд­
чилик билан «Ростдан ҳам оромгоҳ зўр 
экан, онажон, юринг, фарзандларимизга 
шундай шароитларни яратиб бергани учун 
касаба уюшмаларига кириб, миннатдорлик 
билдирамиз» деди. Мен келинимнинг қу­
лоғига шивирладим: «Айланай, келинжон, 
сиз айтгандай қиламиз, кейин уйга бориб, 
«Ишонч» оромгоҳи ҳақида «Ishonch» газе­
тасига ёзамиз». 

Тўғриси, шу пайтгача газетага бирор нарса 
ёзмаганман. Аммо набираларимнинг эртак­
намо оромгоҳда ҳордиқ чиқараётгани мени 
қўлимга қалам олиб, шундай савобли ишнинг 
бошида турганларга чин дилдан холис ва са­
мимий тилаклар билдиришга ундади. 

Айни паллада дунёдаги ҳар мингта одам­

дан икки юз-уч юзтаси тўйиб овқат емайди. 
Кўплаб мамлакатларда нотинчлик. Бу олам­
нинг қайсидир бурчагида оналар касал­
манд, оталар ишсиз, чорасиз. Миллионлаб 
болажонлар замонавий мактабларда би­
лим, оромгоҳларда дам олишни фақат орзу 
қилишади.  Яратганга беадад шукрлар бўл­
синки, юртимда тинчлик, осудалик, мўлчи­
лик. Кўнгиллар хотиржам. Энг муҳими, фар­
зандларимиз ва набираларимизнинг кўзла­
рида ҳамиша қувонч ва шодлик балқийди.

Бунинг учун мен бир муштипар она сифа­
тида Президентимиз ва ҳукуматимиздан жу­
да-жуда миннатдорман. Фарзандларимизга 
шундай имкониятларни яратиб қўйгани учун 
Ўзбекистон касаба уюшмалари Федерация­
сига ҳам, унинг Навоий вилояти кенгаши раҳ­
барларига ҳам кўпдан кўп раҳматлар айта­
ман. Биз бутун оиламиз билан ҳаммаси учун 
ҳаммангиздан миннатдормиз.

Сапура УЛУҒНАЗАРОВА,
фахрий ўқитувчи

Сирдарё
вилояти

Тошкент
шаҳри

Йиғилиш

таклифлар берилдиСоғлиқни сақлаш ходим-
лари касаба уюшмасининг 
Тошкент шаҳар кенгаши 
тасарруфидаги ташкилот-
лар билан «Ўзбекистон 
Республикасининг Конс
титуциясига ўзгартишлар 
ва қўшимчалар киритиш 
тўғрисида»ги қонун лойи
ҳасига таклифлар бериш 
юзасидан йиғилишлар 
уюштирмоқда.

Давра суҳбати

муҳим мавзуда 
мулоқот

Қашқадарё
вилояти

Шаҳрисабз шаҳридаги 
13-умумий ўрта таълим мак-
табида Таълим ва фан хо-
димлари касаба уюшмаси 
Шаҳрисабз шаҳар кенгаши, 
халқ таълими бўлими, мак-
таб раҳбарлари ва ходим-
лар иштирокида «Ўзбекистон 
Республикаси Конституция-
сига ўзгартишлар ва қўшим-
чалар киритиш тўғрисида»ги 
қонун лойиҳаси муҳокама-
сига бағишланган тарғибот 
тадбири бўлиб ўтди.

МУҲОКАМАЛАР
 ҚИЗҒИН

Унда юртимизда конституция­
вий ислоҳотлар муҳим паллага 
киргани, жойларда ўн кунлик 

тарғибот ва тушунтириш ишлари 
олиб борилаётгани таъкидланди.

Муҳокама жараёнида инсон 
ҳуқуқларининг ишончли ҳимояси, 
сифатли, малакали бепул тиббий 
хизматни ташкил этиш ҳамда мак­
табгача таълим, бепул умумий ўрта 
таълим олишнинг давлат томони­
дан кафолатланиши каби инсонпар­
вар қоидалар ҳақида ҳам қизғин 
фикр-мулоҳазалар билдирилди. 

Умиджон ОРТИҚОВ, 
Таълим ва фан ходимлари

 касаба уюшмаси  Шаҳрисабз 
шаҳар кенгаши раиси

ИбратХоразм
вилояти майдонда – фаоллар

ЖАМОА 
ШАРТНОМАСИДА 

АЛОҲИДА 
БАНДЛАР БОР

Филиал ва унинг барча қуйи ташки­
лотларида 1464 нафар ишчи-хо­
дим меҳнат қилади. Шундан 158 

нафарини 30 ёшгача бўлган ёшлар таш­
кил этади. Жамоа шартномасига асосан 
жорий йилда улардан 32 нафарига мод­
дий ёрдам ажратилди. 5 нафарига имти­
ёзли тавсиянома асосида олий ўқув юр­
тига кириш учун йўлланма берилди. 
Бундан ташқари, корхона маъмурияти 
жамоа шартномасининг тегишли бан­
дига асосан 72 нафар ходим фарзанд­
ларининг олий ўқув юртлари шартнома 
пулларини тўлаб берди.

Ёшлар куни байрами арафасида кор­
хонада ва жойларда ёшлар орасида турли 
спорт мусобақалари, маданий-маърифий 
тадбирлар, «Маънавият соатлари» ташкил 
этилди. Бу тадбирларда корхонада меҳнат 
қилаётган барча ёшлар иштирок этди. 

Собиржон  МУСАЕВ,
«ҲудудгазТошкент» 

газ таъминоти филиали
бошланғич касаба уюшма

 қўмитаси мутахассиси 

Тошкент
вилояти

«ҲудудгазТошкент» газ таъминоти 
филиали маъмурияти ва бошланғич 
касаба уюшма қўмитаси соҳада 
меҳнат қилаётган ёшларга алоҳида 
эътибор қаратиб келмоқда. Жамоа 
шартномасига ёшларни қўллаб-қув-
ватлаш, яхши меҳнат шароити 
яратиб бериш, уларнинг ижтимо-
ий-иқтисодий, ҳуқуқий манфаатла-
рини ҳимоя қилиш борасида банд-
лар киритилган. 

Эътибор

Навоий
вилояти Миннатдорлик

эзгу ишлар бошида 
турганларга раҳмат!

Бу йил Кармана туманидаги «Ишонч» болалар соғломлаштириш 
оромгоҳида икки набирам – Дилшоджон ва Дониёржон мириқиб дам 
олишди. Келиним билан уларни кўргани бордик.

Тарғибот

Гап шундаки, 2009 йилдан сўнг «Cotton 
Сampaign» халқаро коалицияси тарғиботи би­
лан 271 та давлат Ўзбекистон пахтасини ва ун­

дан тайёрланган ҳар қандай маҳсулотни сотиб ол­
масликка қарор қилган эди. Бунга сабаб юртимизда 
пахта етиштиришда болалар меҳнати ва мажбурий 
меҳнатдан фойдаланилганидир.

Оқибатда, шу пайтгача биз пахтамиз ва ундан 
тайёрланган текстиль маҳсулотларини ёнимиздаги 
қўшни давлатларга, нари борса, Россия ва Бела­
русга экспорт қилиб келаётгандик, холос. Бой ва 
кенг Европа Иттифоқи бозори, хусусан, дунёнинг 
энг машҳур 331 та бренд фирма ва компаниялари, 
жумладан, «Adidas», «Zara», «C&A», «Gap Inc.», 
«H&M», «Levi Strauss & Co.», «Tesco» ва «Walmart» 
кабилар ўзбек пахтаси ва ундан тайёрланган тола 
ҳамда ип-калава маҳсулотларини сотиб олмаслик 
шартларига имзо чекканди. Бу эса Ўзбекистон учун 
550 миллионга яқин аҳолига эга Европа бозорини 
ёпиб қўйганди. 

Пахтамизга эълон қилинган бойкотнинг бекор 
қилиниши ўша 271 та давлатнинг Ўзбекистондан 
маҳсулот сотиб олмаслик тўғрисидаги келишуви ўз 
кучини йўқотишига сабаб бўлди. Шу билан бирга, 
эндиликда юртимиз тадбиркорлари «GSP+» пе­
референциялар тизими орқали Европа бозорига 
6200 хил турдаги маҳсулотни имтиёзли божлар би­
лан олиб чиқиш имкониятини ҳам қўлга киритди.

«GSP+» имтиёзлари ва
 шартлари нимада?

«GSP» тизими халқаро қадриятлар ва тамойил­
лар, хусусан, инсон ва меҳнат ҳуқуқлари асосида ри­
вожланаётган мамлакатларга камбағалликни 
қисқартириш ва иш ўринларини яра­
тишга кўмаклашишни кўзда ту­
тади. Хусусан, бу ти­
зим ташкилотчилари 
Иқтисодий ҳамкорлик 
ва тараққиёт ташкило­
тига аъзо мамлакатлар,  
айниқса, АҚШ, Европа 
Иттифоқи, Япония, Ка­
нада, Австралия, Швейца­
рия каби давлатлар ҳисоб­
ланади. Стандарт «GSP» паст 
ва ўртача даромадли мамла­
катларга берилади. Бошқача 
айтганда, мазкур тизим Жаҳон 
банкининг «юқори ўртача да­
ромадли» таснифидан кам даро­
мадга эга мамлакатларга тақдим 
этилади. Бироқ «GSP+» имтиёзла­
рига эга бўлиш учун номзод мамлакат 
инсон ҳуқуқлари, меҳнат ҳуқуқлари, 
табиатни муҳофаза қилиш ва сама­
рали бошқарувга оид 27 та халқаро 
конвенцияни ратификация қилиши ва 
улар бўйича ўз мамлакатида ислоҳотлар 
олиб бориши лозим. Ўзбекистон 2017 йил­
дан бери юқоридаги зарур йўналишларда олиб бор­
ган қатор ислоҳотлари, айниқса, болалар меҳнати ва 
мажбурий меҳнатга барҳам бергани сабабли «GSP+» 
имтиёзларига эришди.

Хўш, бу имкониятдан текстиль саноати қандай 
фойдаланади, ўтган давр мобайнида Европа бо­
зорига кириш учун қандай қадамлар ташланяпти? 
Ушбу савол билан Савдо-саноат палатаси раиси 
Даврон Ваҳобов ва Олий Мажлис қонунчилик 
палатаси депутати Олтиной Мамировага муро­
жаат қилдик. 

«Сифат сертификатлаштириш
 соҳаси – асосий 

муаммомиз»
– Ўзбекистон 1 миллион гектар ҳудудда пахта 

етиштиради. Илгари пахта фақат хомашё сифа­
тида 1 миллиард АҚШ долларига экспорт қилин­
ган бўлса, сўнгги 2-3 йилдан бери пахта тўлиқ ўзи­
мизда қайта ишланмоқда ва 2020 йилда тайёр 
маҳсулот сифатида 3 миллиард 300 миллион АҚШ 
долларига, ўтган йили эса 4 миллиард 500 миллион 
АҚШ долларига сотилган, – дейди Савдо-саноат 
палатаси раиси Даврон Ваҳобов. – Сўнгги йил­
ларда текстиль саноатимизда ривожланиш яққол 
сезилди. Сабаби, юртимизда туркиялик ҳамкорлар 
билан биргаликда ишлаётган кўплаб текстиль кор­
хоналари ҳар жиҳатдан юксалишга эришди. Шунга 
қарамай, ҳали қиладиган ишларимиз кўп. Хусу­

сан, Европа бозорига чиқиш имкониятидан оқи­
лона фойдаланиш учун тадбиркорларимиз ўз маҳ­
сулотлари сифати ва ишчилар учун яратил­
ган меҳнат шароитларини янада яхшилаш 
устида ишлашлари зарур. 

Бангладеш, Ҳиндистон каби давлат­
ларда ҳам текстиль жуда яхши ривож­
ланган. Бироқ улар Европа бозорига 
имтиёзли кириш имкониятига эга эмас. 
9,2 фоиз бож тўлайди. Биз эса 6200 хил 
турдаги маҳсулотни, хусусан, текстиль 
саноати маҳсулотларини ҳам божсиз 
олиб чиқишимиз мумкин.

Ҳозирда ўзбекистонлик тад­
биркорлар билан ҳамкорлик қи­
лиш ниятидаги Европа бозо­
рини эгаллаган компаниялар 
корхоналаримизда яратилган 
меҳнат шароитларини ўр­
ганмоқда. Масалан, сўнгги 
уч ой ичида Испаниянинг 
«INDITEX», шунингдек, По­
кистон ва Франциянинг 
бир қатор йирик компа­
ниялари юртимиздаги 
корхоналар фаолиятини 
ўрганиш билан боғлиқ ҳара­
катларни бошлашди. Яқинда АҚШга 
ташриф буюрган Танзила Норбоева бошчили­
гидаги ўзбек делегацияси АҚШнинг мода индуст­
рияси уюшмаси Президенти Жулия Хьюз билан уч­
рашиб, Америка брендлари билан ҳамкорликни 

йўлга қўйиш истиқболларини муҳокама 
қилди. Мазкур давлат юртимиз корхонала­
рида яратилган меҳнат шароитлари, ин­
сон ва меҳнат ҳуқуқларига амал қили­
ниши билан қизиқмоқда. Франция ва 
Италиянинг айрим компаниялари бу 
борада ўрганиш ишларини якунлади 
ҳам. Ҳозирча ўрганиш асосидаги ху­
лосалар тайёрланмоқда. Агар улар­
нинг хулосалари ижобий бўлиб, ке­
лишувга эришилса, тадбиркорла­
римиз учун ҳам иқтисодий, ҳам 
тажриба орттириш жиҳатдан 
янги имконият эшиклари очи­
лади. 

Олий Мажлис Қонунчи­
лик палатаси депутати Ол­
тиной Мамированинг ай­
тишича, Европа бозорига 
чиқишда сифат ва сер­
тификат масаласи энг 
муҳим муаммолари­
миздан бири бўлиб ту­

рибди. Ўтган бир йил даво­
мида Европа мамлакатларига экс­

порт қилинадиган маҳсулотни турлари 79 
тага (жами 643 тага етган, ваҳоланки, 6200 хил 

турдаги маҳсулотни экспорт қилиш мумкин) ош­
ган. Тадбиркорлар сони 102 нафарга (жами 579 на­
фар) кўпайган, холос. Мамлакатимизда қуритилган 
мевани экспорт қилиш имконияти кенг бўлишига 
қарамай, бунинг учун зарур бўлган 27 хил турдаги 
таҳлил лабораторияларининг мавжуд эмаслиги, 
тўқимачилик маҳсулотлари учун 61 хил лаборато­
рия таҳлилининг 16 таси йўлга қўйилмагани панд 
бермоқда. Тадбиркорларимиз ўз маҳсулотларини 
Европа бозорига олиб боргандагина бундай талаб­
лар мавжудлигидан хабар топиб, ортиқча хара­
жатга тушиб, қимматли вақтни ҳам бой бермоқда. 
Бу эса тадбиркорларнинг экспортбоп маҳсулотлар 
ишлаб чиқаришга бўлган интилишига салбий таъ­
сир қилиши турган гап. Шу боис стандартлашти­
риш, сертификатлаштириш ва метрология соҳа­
ларида самарадорликни ошириш ниҳоятда муҳим 
бўлиб, мазкур ташкилот фаолиятини янада жон­
лантириш лозим. Шунча таъкидланаётганига қара­
май, сифат ва сертификатлаштиришга масъул идо­
ралар экспортни кўпайтириш масаласига устувор 
вазифа, деб қарамаяпти. 

Текстилдаги силжишлар 
ва оғриқлар 

Аёлларимиз яхши билади. Ҳар куни эрталаб те­
лефонингиздаги телеграм тармоғига кирсангиз, 5-6 
та гуруҳга қўшилиб қоласиз. Уларнинг икки-учтаси, 
албатта, турк либосларини реклама қилувчи гуруҳ 
бўлиб чиқади. Туркияда тайёрланган кийимларга 

талаб шунчалик ошганидан, айрим опа-сингилла­
римиз уйида ўтириб ҳам телеграм тармоғи орқали 
яхшигина даромад қилишмоқда. Майли, изла­
ниб, интилиб топаётганларнинг ҳалоли бўлсин! 
Опа-сингилларимизнинг чиройли кийимлар кийиб 
юришгани яхши, албатта. Аммо вазиятни кузата ту­
риб, кўнглингизнинг бир чеккасини бир савол ҳам 
безовта қилади: қачонгача хориж кийимларини 
кийишда давом этамиз? Бу аҳволда кийим-кечак 

ишлаб чиқариш саноатимиз тақдири нима 
бўлади? 

– Албатта, сифат ва сер­
тификат масалалари 

ҳал этилган тақ­
дирда ҳам текстиль, 

мато ва кийим-кечак 
ишлаб чиқариш сано­

атимиз олдида турган 
қатор масалалар бор, 

– дейди Даврон Ваҳо­
бов. – Ҳозирда мамлака­

тимизда пахта толасидан 
кимёвий номи «КСД», «КСМ» 

ва «ОЕ» деб номланувчи уч 
хил мато тайёрланади. КСД – 

ички кийимлар учун мўлжал­
ланган юмшоқ, 100 фоиз пахта 

толасидан тайёрланувчи мато 
бўлса, «КСМ» – болалар ва ўсмир­

лар, катталарга устки кийим, асо­
сан, футболка ва кофта каби трико­

таж маҳсулотлари учун мўлжаллан­
ган. «Тканси» деб номланувчи «ОЕ» эса 

таркибида пахта ва бошқа сунъий тола­
лар аралашган, ҳар хил устки кийимлар 

учун ишлатиладиган матодир. Юрти­
мизда ишлаб чиқарилаётган матоларнинг 98 фо­
изи табиий, яъни «КСД» ва «КСМ» ҳиссасига тўғри 
келиб, 2 фоизигина сунъий – ОЕ матоларидир. 
Дунёда эса, аксинча, ўтган йили жами 107 миллион 
тонна ишлаб чиқарилган матонинг 33 миллиони 
табиий, 74 миллион тоннаси эса сунъий бўлган.

«Нега мамлакатимизда аёллар ва эркаклар 
устки кийимини ишлаб чиқариш ривожланма­
япти?» деган саволга жавобни эса шу кўрсаткич­
дан ҳам билиб олиш мумкин. Чунки бизда тарки­
бида сунъий толали матоларни тайёрлаш жуда кам 
бўлиб, оқибатда, ранг-баранг аёллар ва эркаклар 
кийимини ишлаб чиқара олмаяпмиз. Чунки табиий 
толадан ранги ўчмайдиган, замонавий бичимга эга 
устки кийимларни тайёрлаш имконияти кам. Бу 
имкониятга пахта толасига бошқа сунъий толалар 
аралаштириб тайёрланадиган бошқа пишиқ ма­
териаллар орқали эришилади. Қолаверса, дизай­
нер-модельерлар масаласида ҳам анча қолоқмиз. 
Ёшлар орасида дизайнерлик йўналишига қизиқув­
чилар ҳам, фарзандининг шу соҳада мутахассис бў­
лишини истовчилар ҳам кам. Оқибатда, аёллар ва 
эркаклар устки кийимларини ишлаб чиқаришда 
ўзига хос дизайн яратаётган корхоналаримиз, бренд 
фирмаларимиз деярли йўқ. Модельер-дизайнер ва 
матолар бўйича технологларга жуда катта эҳтиёж 
бор. Ҳозирда яхши ривожланаётган текстиль са­
ноатимизда ҳам маҳаллий кадрлар етишмагани 
боис 3 минг нафардан ортиқ модельер-дизайнер­
лар туркиялик мутахассислар ҳиссасига тўғри кел­
моқда. Улар 1,5 мингдан 3 минг АҚШ долларигача 
ойлик маош олиб, мамлакатимизда ишламоқда. 

Депутат Олтиной Мамированинг фикрича, 
бу масалада олий таълим соҳасида катта оқсоқ­
лик бўлиб, Тошкент тўқимачилик ва енгил саноат 
институтининг моддий базасини ҳам қайтадан 
кўриб чиқиш, хориждан педагог-мутахассисларни 
жалб қилиб, ўзимизда малакали кадрлар тайёр­
лашни йўлга қўйиш зарур.

– Биз бозорларимизда ранг-баранглик ва хил­
ма-хиллик тарафдоримиз, аммо шу билан бирга, 
ўзимизнинг миллий рақобатбардош кийим-кечак­
ларимиз ҳам кўпайишини, саноатимиз ривожла­
ниб боришини истаймиз, – дейди депутат. 

Савдо-саноат палатаси ҳозирда эътиборни ана 
шу масалага қаратиб, келгуси 4 йил ичида сунъий 
толали матоларни ишлаб чиқаришни 20 фоизга 
ошириш орқали, тадбиркорларимиз томонидан 
тайёрланган замонавий услубга эга кийимларни 
кўпайтириш режалаштирилаётганини айтди. 

Хулоса шуки, ўзгариш ва янгиланишлар ҳеч қа­
чон осон кечмаган. Аммо амалий ишлар яқин ке­
лажакда соҳада ўз натижаларини беришига ишонч 
уйғотади.

Мақоладаги ҳолатда кўчат экув-
чилар ҳақ эвазига хизмат кўрсатиш 
билан банд ҳисобланади. Фуқаролик 
кодексининг 703-моддасига мувофиқ, 
бундай шартнома бўйича ижрочи бу-
юртмачининг топшириғи билан хиз-
матни бажариш, буюртмачи эса бу 
хизмат учун ҳақ тўлаш мажбурия-
тини олади.

Ҳақ эвазига хизмат кўрсатиш 
шартномаси фуқаролик-ҳуқуқий 
тусдаги шартнома ҳисобланади, 
чунки тарафларнинг муносабат-
ларини Меҳнат кодекси эмас, балки 
Фуқаролик кодекси тартибга солади. 
Фуқаролик-ҳуқуқий тусдаги шартно-
малар муддатли бўлади. 

Ушбу шартнома аниқ хизматлар 
кўрсатиш даврида тузилгани боис 
унинг муддати ижрочига буюрти-
рилган ҳажмига мувофиқ бўлади. Таъ-
кидлаш жоизки, фуқаролик-ҳуқуқий 
тусдаги шартнома тузган фуқаро 
ташкилот билан меҳнат муно-
сабатларига кирмайди. Унинг та-
рафлари ходим ва иш берувчи эмас, 
балки ижрочи ва буюртмачидир. 

Фуқаролик кодексининг 105-мод-
дасига мувофиқ битимлар оғзаки 
ёки ёзма (оддий ёки нотариал тас-
диқланган) шаклда тузилади. Демак 
битимда ижрочи билан буюртмачи 
ўртасида меҳнатни муҳофаза қи-
лиш, хавфсиз меҳнат шароитларини 
яратиш ва шахсий ҳимоя воситалари 
билан таъминлаш масалалари ҳам 
ўзаро келишиб олинади.

Давлат меҳнат инспекцияси то-
монидан Меҳнат кодексига асосан иш 
берувчи ва ходим ўртасидаги меҳнат 
муносабатларидаги масалалар ва ни-
золар кўриб чиқилади.

Мақоладаги ҳолатда, яъни шоли 
кўчатлаш ишларида асосан 18-30 
ёшлардаги аёллар иштирок этиши 
юзасидан;

Меҳнат кодексининг 77-моддасига 
мувофиқ ишга қабул қилишга ўн олти 
ёшдан йўл қўйилади.

Шоли кўчатлаш ишларида фер-
мер хўжаликлари ва ёлланма ишчи-
лар ўртасида меҳнат шартномаси 
имзоланмайди.

Кодекснинг 74-моддаси ҳамда Ўзбе-
кистон Республикаси Вазирлар Маҳка-
масининг «Ўзбекистон Республикаси-
нинг Меҳнат кодексини амалга ошириш 
учун зарур бўлган норматив ҳужжат-
ларни тасдиқлаш тўғрисида»ги 1997 
йил 11 мартдаги 133-сон қарорининг 
2-иловасига мувофиқ меҳнат шартно-
маси ёзма шаклда икки нусхада тузи-
лади ҳамда сақлаш учун ҳар икки то-
монга берилади.

Ҳар қандай ҳолатда ҳам меҳнат 
шартномаси қонунчиликка муво-
фиқ ёзма равишда тузилади. Оғзаки 
тарзда шартнома тузилишига йўл 
қўйилмайди. 

Иш ҳақи нақд пул шаклида оғзаки 
келишув асосида тўланади.

Кодекснинг 153-моддасига муво-
фиқ меҳнат ҳақининг миқдори иш бе-
рувчи билан ходим ўртасидаги кели-
шувга биноан белгиланади.

Меҳнатга ҳақ қоида тариқа-
сида, пул шаклида тўланади. Меҳнат 
ҳақини натура шаклида тўлаш 
тақиқланади, ҳукумат томонидан 
белгиланган ҳоллар бундан мустасно 
(қишлоқ хўжалиги ишларида ишла-
гани учун натура шаклда, яъни 
етиштирилган маҳсулот эвазига ҳақ 
тўланиши мумкин).

«Ishonch»га жавоб берадилар

«Ishonch» газетасининг 2022 йил 31 
майдаги сонида «Кўчатчини ким ўй-
лайди?» сарлавҳали мақола эълон 
қилиниб, мутасаддилар эътиборига 
ҳавола этилган эди. Унга Бандлик ва 
меҳнат муносабатлари вазирлигидан 
қуйидагича жавоб келди:

МЕҲНАТ
 ШАРТНОМАСИ 
ТУЗИЛМАГАН, 
ОҚИБАТДА...

Ўзбекистон Республикаси Прези-
дентининг 2016 йил 28 декабрдаги 
ПФ-4906-сон фармони 3-бандига асо-
сан 2017 йил 1 январдан бошлаб «Ну-
роний» жамғармаси марказий аппа-
рати ва унинг Қорақалпоғистон Рес
публикаси, вилоятлар ва Тошкент 
шаҳри, туманлар (шаҳарлар) бўлим-
ларининг штатдаги ходимларини 
Давлат бюджети ҳисобидан таъ-
минлаш ва моддий рағбатлантириш 
тартиби жорий қилинган.

Ўзбекистон Республикаси Прези-
дентининг 2020 йил 18 февралдаги 
ПФ-5938-сон фармони 6-бандида Ўз-
бекистон фахрийларининг ижтимоий 
фаолиятини қўллаб-қувватлаш жа-
моат бирлашмаси шаклидаги «Нуро-
ний» жамғармасининг Қорақалпоғис
тон Республикаси, вилоятлар ва 
Тошкент шаҳар, туман (шаҳар) бў-
лимларини тугатиш ҳақидаги қарори 

маълумот учун қабул қилинган.
Ўзбекистон Республикаси Пре-

зидентининг 2022 йил 15 мартдаги 
ПҚ-167-сон қарорининг 2-иловасида 
Ўзбекистон фахрийларининг ижти-
моий фаолиятини қўллаб-қувватлаш 
«Нуроний» жамғармасининг Қорақал-
поғистон Республикаси, вилоятлар ва 
Тошкент шаҳридаги бўлимлари ту-
зилмаси тасдиқланган ҳамда жамғар-
манинг марказий аппарати ва ҳу-
дудий бўлимларини сақлаш билан 
боғлиқ харажатлар жамғарманинг 
шакллантирилган ўз маблағлари ҳи-
собидан қопланиши белгиланган.

Юқоридагиларни инобатга олиб, 
«Нуроний» жамғармасининг ту-
ман (шаҳар) бўлимлари раислари би-
лан бўлимлар тугатилгандан сўнг 
иш ҳақи бўйича тўловлар тўлиқ ҳи-
соб-китоб қилинганини маълум қила-
миз.

Бандлик ва меҳнат муносабатлари
вазирининг ахборот сиёсати
масалалари бўйича маслаҳатчиси 	            М.Мирзаева

Сурхондарё
вилояти

«Ishonch» газетасининг 2022 йил 
2 июндаги сонида «Нуронийлар-
нинг иш ҳақини ким тўлайди?» 
сарлавҳали мақола эълон қили-
ниб, мутасаддилар ҳукмига ҳа-
вола этилган эди. Унга Сурхон-
дарё вилояти ҳокимлиги қуйида-
гича муносабат билдирди:

УЛАРНИНГ ИШ ҲАҚИ 
ТЎЛАНГАН

Сурхондарё вилояти ҳокимининг
биринчи ўринбосари	                                  Ф.Маманов

Таҳлил

2022 йилнинг 10 март куни «Cotton Сampaign» халқаро коалицияси ўзбек пахтасига 
қўйилган бойкотни бекор қилди. Бу янгилик халқимизни жуда шод этди. Зеро, мазкур 
натижа сўнгги 3-4 йилда болалар ва мажбурий меҳнатга қарши олиб борилган мутта-
сил кураш, тинимсиз саъй-ҳаракатлар самараси эди.

ПАХТАМИЗ 
бойкотдан чиққач, нималар ўзгармоқда?

Опа-сингилларимиз-

нинг чиройли кийим-

лар кийиб юришгани 

яхши, албатта. Аммо 

вазиятни кузата ту-

риб, кўнглингизнинг 

бир чеккасини бир са-

вол ҳам безовта қи-

лади: қачонгача хо-

риж кийимларини 

кийишда давом 

этамиз? Бу аҳволда 

кийим-кечак ишлаб 

чиқариш саноати-

миз тақдири нима 

бўлади? 

дизайнер-модельер-

лар масаласида ҳам 

анча қолоқмиз. Ёшлар 

орасида дизайнерлик 

йўналишига қизиқувчи-

лар ҳам, фарзандининг 

шу соҳада мутахассис 

бўлишини истовчилар 

ҳам кам. Оқибатда, аёл-

лар ва эркаклар устки 

кийимларини ишлаб 

чиқаришда ўзига хос 

дизайн яратаётган кор-

хоналаримиз, бренд 

фирмаларимиз деярли 

йўқ. Модельер-дизай-

нер ва матолар бўйича 

технологларга жуда 

катта эҳтиёж бор. 

Зебо НАМОЗОВА,
«ISHONCH»

Мақола чиқаришга оид  савол-
лар бугун кўпчиликнинг қу-
лоғига чалиняпти. Таҳририятга 
келган талаба йигит илмий иш 
билан шуғулланаётгани, ном-
дор стипендияга илиниш учун 
мақола чиқариши лозимли-
гини айтди. Шунингдек, хори-
жий нашрга мақола чиқариш 
истагида «ишончли таниш» 
қидираётганини ҳам бил-
дирди. Ёш тадқиқотчини қай-
сидир маънода тушунса бўлар, 
аммо...

Газета-журналларда кишиларни қий­
наётган муаммоларнинг ечими ва 
таҳлили, тадқиқот ва изланишлар­

нинг натижаси эълон қилиниши мумкин. 
Бироқ илмий соҳада шундай талаблар 
борки, улар мақсадли бўлишига қара­
май носоғлом муҳитни шакллантиради. 
Бундай талаблардан бири илмий даража 
олиш учун Олий аттестация комиссия­
си рўйхатидан ўтган нашрларда мақола 
чиқариш. Бу PhD ва DSc тизими учун 
алоҳида низомларда белгиланган. Жум­
ладан, Вазирлар Маҳкамасининг 2021 
йил 27 августдаги «Илмий ва инновацион 
фаолиятни бошқариш тизимини ташкил 
этиш чора-тадбирлари тўғрисида»ги қа­
рори асосида университет маъмурия­
ти томонидан ўқитувчининг бир йил­
лик меҳнат шартномасида халқаро ил­
мий журналда мақола чиқариш вазифаси 
белгиланади. Тадқиқотчи ўз ишини ҳар 
жиҳатдан асослаб, оммага эълон қилса 
ва бошқалар ҳам бу ихтиродан фойда­
ланса яхши, албатта. Халқаро миқёсда 
тан олинган журналларда мақола чиқа­
риш учун тадқиқотчи йиллар мобайнида 
изланиши, янгиликнинг моҳиятини ўрга­
ниши ва хулоса бериши керак бўлади. 

Вазирлар Маҳкамасининг 2017 йил 22 
майдаги «Олий таълимдан кейинги таъ­
лим тизимини янада такомиллаштириш 
чора-тадбирлари тўғрисида»ги қаро­
рида таянч докторантурага диссертацион 
тадқиқот асосини ташкил қилиши мумкин 
бўлган илмий натижалар, шу жумладан, 
илмий журналларда чоп этилган камида 
битта мақола ҳамда тегишли йўналишлар 
бўйича иккитадан кам бўлмаган илмий 
ишлар тўпламларига киритилган маъруза 
тезисларига эга бўлганлар ҳужжати қа­
бул қилинади. Шунингдек, ушбу қарорда 
фан номзоди ёки фал­
сафа доктори илмий 
даражаси ёхуд уларга 
тенглаштирилган бош­
қа илмий даражалар 
олгандан сўнг муҳим 
илмий ютуқларга 
эришиш, шу жумла­
дан, фан доктори ил­
мий даражасини 
олиш учун диссерта­
ция тадқиқоти асо­
сини ташкил қилиши 
мумкин бўлган камида 
учта илмий мақолага ҳамда илмий-ама­
лий конференциялар, семинарлар ва те­
гишли илмий йўналишлар бўйича илмий 
ишлар тўпламларида камида иккита те­
зисга эга бўлиш қайд этилган. Ушбу талаб­
лар тўғридир. Аммо уни бажариш йўл­
лари нотўғри шаклга кириб бўлган. Буни 
қуйидаги мисолларда кўриш мумкин. 

Электрон 
журнал тайёр!

Webof Science va Scopus маълу­
мотлар базалари томонидан индекса­
ция қилинган хорижий журналларда, 
айниқса, «йиртқич» атамасини олган 
сохта нашрларда ўзбек муаллифла­
рининг илмий мақолалари (80 фоиз) 
сони ортиб бормоқда. Кейинги йил­
ларда «Scopus» журналларида маҳал­
лий олимларнинг мингдан зиёд мақо­
лалари чоп этилган бўлса, «Арес», 
«Science and Innovation», «Научная 
статья», «American» каби журналлар­
нинг номлари ва ундаги ўзбек олим­
ларининг мақолалари рўйхатини узоқ 
давом эттириш мумкин. https://t.
me/xalqaro_ilmiy_nashrlar, https://t.

me/maqola_chiqarish1, https://t.me/
Ilmiy_maqola_N1, https://t.me/ilmiy_
tadqiqot_maqola, https://t.me/maqola_
ilmiy каби телеграм гуруҳлар айтилган 
тўловни амалга оширсангиз, илмий 
мақола ва сертификатни қисқа вақт 
ичида тайёр қилишади. Бу каби эълон­
ларни ижтимоий тармоқларда кўплаб 
учратасиз. Ушбу каналлардаги шоввоз 

ижодкорлар халқаро журналга мақо­
лани уч кунда тайёрлаб, электрон нус­
хани ҳам тақдим этишлари мумкин. Бу 
хизматларнинг деярли барчаси «элек­
трон» шаклда онлайн узатилади. Ил­
мий иш билан шуғулланаётган ёшлар 
буни тўғри қабул қилишади, чунки 
битта журнал учун ҳеч ким хорижга 
бориб келмайди-ку! Шундай экан, бу 
мақолаларнинг сарлавҳаси журнал 
муқовасида берилгани, ҳатто, имло 
хатолари борлигини кўриб, халқаро 
нашрда мақоласи чоп эттириш ҳаво­
дан пул ясаш ва фирибгарлик эмасми, 
деган хаёлга борасан киши.

Аввало, олим учун ишончли журнал­
ларни ажрата олиш муҳимдир. Маса­
лан, SpringerLink (SpringerNature), Wiley 

( J o h n W i l e y & S o n s , 
Inc.) va ClinicalKey 
(Elseviyer) каби дунё­
даги энг йирик илмий 
нашриётларнинг элек­
трон платформала­
ридан бепул фойда­
ланиш мумкин. Ушбу 
платформалар бу­
тун дунёдаги энг яхши 
олимлар мақолала­
рини ўз ичига олади. 
Мазкур платформа­
лар биология, тиббиёт, 

физика, табиий, ижтимоий ва гуманитар 
фанлар бўйича энг нуфузли манбалардан 
ҳисобланади. Бу манбалар илмий изла­
нишдаги ёш тадқиқотчига мақола ёзиш 
учун кўмакчи бўла олади. 

– Шимолий Аризона университетида 
«Амалий тилшунослик» йўналиши бўйи­
ча  доктор (PhD)лик ишини ёқлаганман 
ва ҳозирда талабаларга инглиз тилини 

ўқитиш бўйича дарс бераман, – дейди  
Чикагодаги шимоли-шарқий Illinois 
университетининг MA TESL (инглиз ти­
лини иккинчи тил сифатида ўқитиш) 
факультети доценти 
Улуғбек Нурмуҳам­
медов. – Илмий 
тадқиқот олиб бо­
раётган магистра­
тура, докторантура­
даги тадқиқотчилар 
учун мақола чиқа­
риш мажбуриятини 
бу ерда учратмадим. 
Агар мақола чиқар­
масангиз, илмий ун­
вон ололмайсиз, де­
ган талаб ҳам йўқ. 
Бирор янгиликка қўл 
урган тадқиқотчи ўз 
иши устида олим­
лар билан халқаро 
доирада муҳокама 
ўтказиш мақсадида 
илмий мақола чоп 
этади. Бу ерда таъ­
лим олиш, илмий 
иш қилиш учун та­
ниш-билишчилик кетмайди. АҚШда та­
лабалар «Scopus»да қайд қилинган 
журналларда мақола чиқариши шарт 
деган талаб йўқ. Тадқиқотчи ўз ишининг 
янгилигини эълон қилиш учун мақола 
чиқариши унга фойдали бўлиши мум­
кин. Аммо ҳақиқий илмий мақола ёзиш 
учун камида бир неча ой изланиш ке­
рак. Шахсан ўзим амалий тилшунослик 
соҳасида Канада ва Америкада бўлаёт­
ган илмий ишларни ўқиб бораман – бу­
лар бошқа ҳамкасблар ҳам хабардор 
бўлиши учун ёзилади. 

Номи чет элники, 
холос

– Тадқиқотчи ўз ишини якунлаш учун 
«Scopus»га муаллиф қидирилмоқда» деган 
эълонларга мурожаат қилишга мажбур бў­
либ қолмоқда, – дейди ёш тадқиқотчи Ни­
луфар Тошeва. – Мақолаларнинг сони кўп, 
аммо сифати йўқ. Бир йилда 20 тадан 50 та­
гача мақола чиқарган ёшларни кўрдим ва 
ҳайрон қолдим. Чунки битта мақола учун 
ўзим неча кунлаб кутубхонада ўтириб, из­
ланаман. Хорижий журналларда мақола 
эълон қилиш деярли муаммо эмас, тар­
жима қилиб жўнатасиз, кейин кутасиз. Не­
гадир юртимиздаги Олий аттестация ко­
миссияси рўйхатидан ўтган журналларда 
мақола чиқариш муаммо, таниш-билиш­
чилик дегандай... 

– Франция таълим тизимида ҳам док­
торант мақола чиқаришга мажбур эмас, 
– дейди Ўзбекистон Журналистика ва 
оммавий коммуникациялар университети 
таянч докторанти Соҳиба Муллаeва. – Агар 
учта «Scopus» журналига кирувчи мақола 
чоп этса, автоматик тарзда ҳимоя қилган 
бўлади ва илмий даража олади. Шунинг 
учун уларга, истасанг, мақола ёз, истасанг, 
диссертация қил, деган шартлар қўйилади. 
Бизда эса бошқача... Докторантларга ҳар 
уч ойда мақола чиқариш мажбурий қилиб 
қўйилган олийгоҳлар бор. Шунинг учун хо­
рижий «сохта» журналларга ўзбекистонлик 
олимлар пул сарфлаб ётибди. 

Тадқиқотчилар эътибор бериши ке­
ракки, хориж журналларида импакт фак­
тори юқори нашрларнинг сохта нусха­
лари кўпайиб кетган. «Microsoft» дасту­
ридан хабари бор киши электрон журнал 
ташкил қилиб қўйган. Ҳайъат аъзоларига 
қарасангиз, икки юз киши. Бу жараён, 
айниқса, Ҳиндистонда ривожланган. Бу 
журналларнинг номи чет элники, холос. 
Мана шу журналлардаги чиқишларнинг 

80 фоизини ёш ўз­
бек олимларининг 
мақолалари ташкил 
этяпти. Аслида, шун­
дай статистика тўғри 
бўлиши мумкинми? 
Бу рақамлар ўз­
бек илм-фани нуфу­
зини ҳам туширади. 
Шу боис Олий ат­
тестация комиссия­
си қарорларини ис­
лоҳ қилиш, магистр, 
фан номзоди ва ўқи­
тувчилардан илмий 
мақола ёзиш талаби 
кўрсатилган банд­
ларга ўзгартириш ки­
ритиш муаммоларга 
ечим бўлиши мум­
кин.

Зеро, илм йўлида 
изланаётган ҳар бир 
шахс билим ва са­

лоҳиятини ўз соҳасининг ривожи учун 
сарфлайди, шогирдларга мерос қолди­
ради. Уларнинг илмий тадқиқоти янги­
лик сифатида аҳамиятли бўлса, миллий ва 
халқаро нашрларда чоп этилиши унчалик 
ҳам муаммо эмас. 

Электрон саҳифаларда мақолалар 
сони ошгани билан илмнинг поғонаси 
ортиб қолмайди.

Мулоҳаза

Жараён
Рағбат

Мақола чиқариш 
пулли...ми?

«Мақола чиқариш учун тўлов қилиш керакми?»,
«Илмий мақола ёзиб бера оласизми?», 

«Хорижий журналларга материал чиқариш қандай?»

– Ҳовлимиз райҳон, намозшомгул, 
карнайгул, атиргул каби турфа гулларга  
бурканганди, – дея эслайди Гулжаҳон 
опа ўша дамларни. – Кўпинча кўча­
дан ҳориб-чарчаб келганимда онам 
уларнинг атрофида куймаланиб юр­
ган бўларди. Бирор жойга борадиган 
бўлса, албатта, вақти-вақти билан гул­
ларга сув қуйиб туришимни тайинлаб 
кетарди. Баъзан бошқа юмушлар би­
лан андармон бўлиб, бу топшириқни 
бажаришни унутиб қўярдим. Онам 
эса кўчадан келасолиб, гулларга разм 
солар, агар улар сўлинқираган бўлса, 
мендан қаттиқ ранжир эди...

Вақти-соати етиб, Гулжаҳон қўшни 
қишлоқлик Ғуломга турмушга чиқди.  У 
билан бирга ҳаёт машаққатларига бар­
дош берди. Бирин-кетин фарзандлар 
кўрди. Уларни бировдан кам қилмай, 
вояга етказиш пайида бўлди.  

Кунларнинг бирида катта қизи 
Юлдуз билан Тошкентга борди. Она-
бола шаҳарни обдон айлангач, уйга 
ул-бул харид қилиш учун бозорга ки­

ришди. Анвойи гулларга бурканган 
раста олдидан ўтишаётганида Юлдуз 
тўхтаб қолди. 

– Шу гулдан бир дона олиб бе­
ринг, – деди Гулжаҳонга илтижоли 
боқиб.

– Қизим, пулимиз камроқ. Қола­
верса, ҳали сенга кийим олишимиз 
керак.

– Менга кийим керак эмас, гул 
олиб беринг.

Гулжаҳон қизининг кўзидаги 
ёшни кўриб, сотувчига юзланиб, гул­
ларнинг баҳосини сўради. 

– Турига қараб, нархи ҳар хил, – 
деди сотувчи. – Мана буниси абиту­
лон  деб аталади. Иссиқлик, ёруғлик 
ва намликни ёқтиради. 20 даражадан 
юқори ҳароратда яхши ўсади. Ҳар 
донаси фалон минг сўмдан.

– Нима? – Гулжаҳоннинг кўзлари 
катта-катта бўлиб кетди. – Ахир бу 
пулга бошдан-оёқ сарпо олиш мум­
кин-ку!.. 

– Буниси қимматлик қилаётган 

бўлса, арзонроқлари ҳам бор. Ма­
салан, венера сочлари, аденум, ака­
лифа гуллари...

Гулжаҳон бундай номдаги гуллар 
борлигини авваллари эшитмаган эди.  
Шу боис бир зум иккиланиб қолди. 
Охири энг арзонини харид қилиб, қи­
зига узатди. Юлдуз қувонганидан она­
сини маҳкам қучоқлаб, раҳмат айтди.

Бу воқеа Гулжаҳоннинг ҳаётини 
тубдан ўзгартириб юборди. У гул­
ларга астойдил меҳр қўйди. Кўп ўт­
май ҳовлиси анвойи гулларга тўлиб 
кетди. Уларни олдинига қўни-қўшни­
лари, бора-бора бошқа маҳалладаги­
лар  ҳам сотиб ола бошлади. Вақтлар 
ўтиб, у гулларини бозорга ҳам олиб 
чиқди. Савдо-сотиқ тартиб-қоидала­
рини яхши ўрганиб олгач, хусусий гул 
дўкони очди...  

Дарвоқе, бундан уч-тўрт йил ил­
гари янгиободликлар гул харид қилиш 
учун қўшни Зомин туманига ёки Сир­
дарё вилоятига боришарди. Эндиликда 
бу муаммо барҳам топди. Чунки жиззах­

лик Шарофат Нориева раҳбарлигидаги 
«Гулчи опа томорқа хизматлари» МЧЖ 
кластери тажрибалари билан яқиндан 
танишган Гулжаҳон Ҳамроева «Гул­
жаҳон гулчи кооператив» ишлаб чиқа­
риш кооперациясини ташкил этди. Халқ 
банкининг Зомин бўлимидан олинган 
35 миллион сўмлик кредит маблағи эва­
зига 2 сотих майдонда енгил конструк­
цияли иссиқхона барпо этди. Жорий 
йилда унда гул кўчатлари етиштирди. 

– Бундай фаолиятни йўлга қўйиш 
учун ҳудуднинг ижтимоий-иқтисодий, 
транспорт ва логистика, энергетика ва 
коммуникация соҳаларини ҳамда   маҳ­
сулотлар сотиладиган бозорни ўрганиб 
чиқдим, – дейди Г.Ҳамроева. – Бунда ка­
саба уюшмалари томонидан бирикти­
рилган вакилларнинг хизматлари ҳам 
катта бўлди. Мен уларнинг маслаҳатлари 
асосида кооперация очдим. Шу тарзда 
маҳалламиздаги хотин-қизлардан 25 на­
фарини ишли қилдим.

Дарвоқе, Президентимизнинг 
аҳоли бандлигини таъминлашда са­
марали саналган корхоналар ва хона­
донлар кооперациясини ривожланти­
риш бўйича топшириғига мувофиқ, Ян­
гиобод туманида ҳам бир қатор ишлар 
амалга оширилмоқда. Жорий йилда ҳу­
дудда гулчилик билан шуғулланувчи 
яна 5 та кооперация ташкил этиш режа­
лаштирилган. Улар фаолият юрита бош­
лаши билан 420 нафар кишининг банд­
лиги таъминланади. 

Ишончимиз комилки, бу ишлар ҳа­
демай ижобий самарасини беради.  

Гулларга меҳр қўйган Гулжаҳон
Гулжаҳон Ҳамроеванинг 
болалиги қийин кечди. 14 
ёшида отасидан айрилгач, 
оилада тўнғич фарзанд бўл-
гани учун рўзғор ташвиш
лари онаси қатори унинг 
ҳам гарданига тушди. Шу 
боис кимнингдир томорқа-
сида ёки боғида, ким-
нингдир ҳовлисида ишлади. 
Қисқаси, тақдирнинг кўп си-
новларидан ўтди. 

хориж журналларида импакт фактори юқори 
нашрларнинг сохта нусхалари кўпайиб кетган. 
«Microsoft» дастуридан хабари бор киши электрон 
журнал ташкил қилиб қўйган. Ҳайъат аъзоларига 
қарасангиз, икки юз киши. Бу жараён, айниқса, Ҳин­
дистонда ривожланган. Бу журналларнинг номи 
чет элники, холос. Мана шу журналлардаги чиқиш­
ларнинг 80 фоизини ёш ўзбек олимларининг мақо­
лалари ташкил этяпти.

олим учун ишончли 
журналларни ажрата 
олиш муҳимдир. Ма­
салан, SpringerLink 
(SpringerNature), Wiley 
(JohnWiley&Sons, 
Inc.) va ClinicalKey 
(Elseviyer) каби 
дунёдаги энг йирик 
илмий нашриётлар­
нинг электрон плат­
формаларидан бепул 
фойдаланиш мумкин. 
Ушбу платформалар 
бутун дунёдаги энг 
яхши олимлар мақо­
лаларини ўз ичига 
олади. 

Ғолибларга кубок, диплом ва эсдалик 
совғалари топширилди. 

Шунингдек, Ўзбекистон касаба уюш­
малари Федерацияси ташаббуси билан ўтка­
зилган «Биз – спортчи оиламиз» мусобақаси­
нинг республика босқичида муносиб қатнашиб, 
фахрли 2-ўринни эгаллаган корхона ишчиси Аҳ­
мад Ҳаққуловлар оиласига касаба уюшмалари 
вилоят кенгаши томонидан «Чимён» санаторий­
сига бепул йўлланма тақдим этилди. 

Дониёр МАМУРОВ

Сирдарё
вилояти

«Sirdaryo IES» акциядорлик жамияти бош
ланғич касаба уюшма ташкилоти ташаббуси 
билан корхонада спортнинг футбол, волейбол, 
баскетбол, стол тенниси, шахмат, шашка му-
собақалари, «Заковат», «Қувноқлар ва зукко-
лар» кўрик-танловлари ўтказилди. 

Ходимлар доим 
эътиборда

Янгийўл тиббиёт коллежи томонидан 2017 йилда Ахмедова Дилфуза 
номига «Даволаш иши» йўналиши бўйича берилган К № 4419825-рақамли 
диплом йўқолгани сабабли бекор қилинади.

***
Мирзо Улуғбек номидаги Ўзбекистон Миллий университети томони­

дан (Аввалги В.И. Ленин) 1990 йилда Каримов Алишер Акбарович номига 
берилган УВ-I  №058868 (рўйхат рақами 30401) рақамли диплом йўқол­
гани сабабли бекор қилинади.

***
Тошкент Тиббиёт академияси томонидан 2009 йилда Ёрмухаммедов 

Анвар Авазжонович номига берилган  № 293781 (рўйхат рақами 4304) 
рақамли диплом иловаси йўқолгани сабабли бекор қилинади.

***
Тошкент шаҳар Адлия бошқармаси томонидан 2009 йил 10 июлда  

№ 226 реестр рақами билан рўйхатдан ўтган (ИНН 205771805) «DAVID 
HIMOYASI» адвокатлик буюроси тугатилишини маълум қилади.

Даъволар эълон чиққан кундан бошлаб бир ой давомида Миробод 
тумани, Сунбула кўчаси, 64 уйда қабул қилинади.

***
«Имкон суғурта» АЖ га тегишли бўлган ИС 0176576, ИС 0181928, ИС 

0181958, ИС 0181964, ИС 0181971, ИС 0181973, ИС 0181975, ИС 0181991, 
ИС 0182702, ИС 0182703, ИС 0182705, ИС 0182739 рақамли суғурта полис­
лари йўқолгани сабабли бекор қилинади.

***
Сирдарё вилояти Оқолтин туманидаги 12-сонли умумий ўрта таълим 

мактаби томонидан 2020 йилда Турғунова Мадинахон Равшан қизи номига 
берилган UM № 0592566-рақамли аттестат йўқолгани сабабли бекор қи­
линади.

Эълонлар

Шоира 
БОЙМУРОДОВА,

журналист

Муқимбой ИСМОИЛОВ,
«ISHONCH»

Жиззах
вилояти

Тақдирни ўзгартирган воқеа


